
ISHURI RYA CIC MURAMBA RYAHIMBAJE  UMUNSI WA CARITAS  

Kuwa Gatandatu tariki ya 13 Ukwakira 2018, ishuri rya CIC MURAMBA 

ryahimbaje umunsi mukuru wa Caritas babihuza nôumunsi mukuru wôIshuri. 

Uwo munsi mukuru watangijwe nôigitambo cya Missa cyatangiye saa tatu 

nôigice kiyobowe  na Musenyeri Jean Marie Vianney NSENGUMUREMYI, 

Igisonga cyôUmwepiskopi wa Diyosezi ya Nyundo ari kumwe na Padiri Mukuru 

wa Paruwasi ya Muramba, NZEYIMANA Jean Colbert.  

 

 

Nyuma yôIgitambo cya Missa, abatumirwa bakiriwe mu rugo rwa CIC 

MURAMBA, Mama UWAMARIYA Victoire. Mu ijambo yahavugiye, 

umuyobozi wôishuri yahaye ikaze abatumirwa abasobanurira uburyo bahuje 

Umunsi  mukuru wôishuri nôuwa Caritas agaragaza ko ubumenyi nôuburere 

byuzuzanya.  



   

                                                                                                    

 

Ushinzwe Caritas ku ishuri rya CIC Muramba , MPAZAYABO Jean 

Damascène yibukije amateka ya  Caritas  Nyarwanda, agaragaza uburyo 

bashyira mu bikorwa urukundo Nyampuhwe rutagira umupaka   bimika Caritas 

Buntu mu mashami ya Caritas uko ari atatu( Imibereho myiza nôubutabazi, 

iterambere nôubuzima). Mu bikorerwa abanyeshuri nôabaturanyi bôishuri 

batishoboye, harimo kubarihira Minerval , kubaha ibikoresho binyuranye, 

kububakira , kubatangira ubwisungane mu kwivuza no kuboroza. Nibyo 

gushimirwa. 



 

Ibyo bikorwa abanyeshuri nôabarezi babo bakorera abaciye bugufi  

byashimangiwe nôubuhamya bwôabafashijwe baturiye ishuri harimo Madamu 

Joseline MANIZABAYO  wôubakiwe inzu yashimiye ineza yagiriwe nawe kuri 

uwo munsi yitura Caritas. 

 

 

 

 



 Madamu MUHAWENIMANA Annoncée wahawe ingurube akaba yarashimiye 

ineza yagiriwe, akitura Caritas yôishuri  ibyana bibiri ngo bazabifashishe  abandi 

bakene.  

 

Hakozwe nôigikorwa gishimishije  cyo gushyikiriza abanyeshuri batandatu (6) 

impapuro bishyuriwe Minerval (bordereaux)  ahwanye na Frw 618 400. 

 



 

Mu bumenyi bahabwa, abanyeshuri nôabarezi babo ntibabipfusha ubusa, 

bageregeza gukoramo ibikorwa bitanga amafaranga: amasabune nôimiti yica 

udukoko bakabigurisha ikivuyemo kigashyirwa mu isanduku ya Caritas yôishuri 

maze bagafasha bagenzi babo batishoboye. Bafite nôaho bogoshera amafaranga 

avuyemo agashyirwa muri Caritas yôishuri. Ndetse bafite na boutique ya Caritas. 

 



Nyuma yôubu buhamya butandukanye nôindirimbo nôimivugo bigaruka ku byiza 

bya Caritas, abafashe ijambo bose bashimye ibikorwa bya Caritas byakozwe na 

CIC Muramba bashimira Umuyobozi wôishuri uburyo  abigiramo uruhare 

rugaragara. 

Uhagarariye ababyeyi ati: ñRwose mu nama itaha muzaze mubidushishikarize 

twiteguye kubashyigikiraò. 

  

Honorable Depite NYABYENDA Damien nawe yagarutse ku byiza bya Caritas 

mu kigo cyôishuri atiò Ni ugushimangira umuco wo kwigiraò. Yahise asaba 

ababyeyi baraho gutangira gushyigikira Caritas yôishuri maze abandi bazaze 

bakomeza. Hashyizweho agaseke maze hakusanywa Frw 33350 byatangajwe 

nôumunyeshuri uhagarariye Caritas ashimira ababyeyi inkunga babateye. Imana 

ibisingirizwe. 

 



 

Intumwa ya Caritas ya Diyosezi, Mlle Espérance MUJAWAMARIYA,  

yashimiye ubuyobozi bwôishuri bwabatumiye ngo baze kwifatanya guhimbaza 

umunsi wa Caritas, abashimira ibikorwa byôurukundo bakora maze abihebye, 

abashavuye nô abarwayi bakabona ibyishimo batewe nuko bafite abavandimwe 

iruhande rwabo. Ibyo bikaba byagaragajwe nôababyeyi bafashijwe batanze 

ubuhamya bashimira Caritas yôishuri rya CIC MURAMBA. Yakomeje ababwira 

ko bagendera rwose mu cyerecyezo cyôubutumwa bwa Diyosezi yacu ya 

Nyundo  muri uyu mwaka wa 2018-2019 kigira kiti: Urukundo mu bikorwa 

cyane cyane ibyôImpuhwe.   



Yakomeje ashimira abanyeshuri nôabarezi uburyo baharanira ko abana 

batishoboye babona ibikoresho, Minerval ntibacikishe amasomo yabo, abasaba 

gukomeza kwita kubaciye bugufi ku mubiri no kuri Roho, gukomeza kuba 

indashyikirwa muri byose nkôuko mu kwezi kwôimpuhwe babaye abambere mu 

bigo 14 bya Paruwasi Muramba batanga inkunga yôamafaranga angana ni 118 

175. Ni ishuri ryo kwigiraho ibyiza bya Caritas kuko Caritas irenga nôimbibi 

zôishuri ikagera ku baturanyi.Yishimiye ko Caritas yôishuri ifite inzego za 

caritas zubatse neza kandi zikora neza aho buri shuri rifite abanyeshuri 2 

bashinzwe Caritas bafatanije nôumurezi urishinzwe. Nibyo gushimirwa. 

 

Ibirori byashojwe na Musenyeri Jean Marie Vianney NSENGUMUREMYI, 

Igisonga cyôumwepiskopi,  wongeye gushimangira ibyiza bya Caritas agaragaza 

ko  ari uburere bugomba kuranga ibigo byose bya Kiliziya Gatolika 

bukanagezwa no mu bindi bigo byôamashuri.  Ashimira ubuyobozi bwôikigo 


